Dubban Farar Hula Ke Cin Gajiyar Harkokin

Kiwon Lafiya é_ Asibitocin sojojin Nijeriya

Babban Darektan Harkokin Tsaro na Gwamnatin Amirka, Robbie Nelson ne, (a tsakiya), tare da Janar Ogbonaya
Njoku (mai ritaya), a hannun dama, sai kuma Darektan Tsare-tsare na Cibiyar Tunawa da Water Reed, Dokta
Ezekiel Akintunde, yayinda yake amsa tambayoyin manema labaru.

"Fiye da kashi 80, cikin 100 na kula da lafiyar da asibitocin sojojin Nijeriya ke yi,
yana zuwa ne ga farar hula," in ji Darektan Tsare-tsare na Cibiyar Tunawa da
Walter Reed, Janar Ogbonnaya Njoku (mai ritaya), lokacin da yake bayani ga wani
shirin hadin gwiwa tsakanin Ma’aikatar Tsaro ta Nijeriya, (NMOn D) da Sashen
Tsaro na Gwamnatin Kasar Amirka, dangane da magance cutar Kanjamau, HIV.
Janar Njoku, tare da darektan harkokin tsaro na Amirka, game da Shirin na Walter
Reed, a Nijeriya, (WRP-N), ya fada wa manema labaru, ranar 27 ga watan Yuli, a
wata hirar da aka shirya, don yi wa ‘yan jaridu bayani, a Ofishin Jakadancin
Amirka dake Abuja. Dukansu, sun jaddada cewa, rundunar sojan na bayar da
gagarumar gudunwama, mai ma’ana, tun lokacin da aka fara, shirin yaKar cutar
Kwayoyin Kanjamau, HIV/AIDS, na Kasa, Nijeriya. Sauran wadanda suka halarci
taron, sun hada da Darektan Dakin Binciken Kwayoyin Cuta na Cibiyar ta Walter
Reed, Dokta Ezkekiel Akintunde, da Darektan Binciken Harkokin Kiwon Lafiya,
na cibiyar ta Walter Reed, Dokta Babajide Keshinro.

Dukan shirin na rundunonin sojoji Nijeriya da Amirka ne, tare da hadin gwiwar
shirin yaKar cutar ta Kanjamau, HIV/AIDS, a Nijeriya, wadda aka fara a watan
Afrilun 2005. Shirin hadin gwiwar na mayar da hankali ne kan magance cututtuka
da horar da ma’aikata da kuma bincike. Har ila yau, yana nazari da kuma magance
cutar cizon zazzabin sauro, watau malaria, da tarin huka, TB, da kuma Kwayoyin
cututtuka, masu yaduwa, a bisa ga KoKarin kawar da su, a Nijeriya.

Robbie Nelson ya bayyana cewa, shirin wani gwaji ne, game da tahaKiKanin hadin
gwiwar dake tsakanin gwamnatin Nijeriya da jama’arta, da kuma gwamnatin Kasar
Amirka, dangane da harkokin kiwon lafiya da gudanar da bincike. Ya Kara da
cewa, yanzu shirin na cibiyoyin na NMOD-WRP-N, na bayar da cikakkar kula da
masu Kwayoyin cutar HIV, kyauta, bayan sauran magunguna, ga dimbin ‘yan
Nijeriya, wadanda fiye da kashi 80 cikin 100, duk farar hula ne. Ga kuma marasa



lafiyar dake cikin yankunan karkara da Kauykan Kayau, asibitocin na soja da sassan
kula da lafiyarsu ne, kadai, ke kula da harkokin kiwon lafiya ga irin wadannan
mutanen, kuma shine hanya daya dake ceto rayukansu.

Wannan shirin, gwamnatocin Nijeriya da kuma Shirin Shugaban Kasar Amirka
Kan bayar da Taimakon Gaugawa, game da Cutar Kanjamau, watau (PEPFAR), ke
bayar da kudaden gudanar da shi, kuma tun lokacin da aka fara shirin, Kasashen ke
ci gaba da bayar da kudaden. Babban Jami’in Gudanar da Shirin YaKar Cutar ta
AIDS, a Duniya, Ambassador Goosby, ya yi kira wannan gagarumin aikin da
rundunonin sojojin ke yi, a harkokin kiwon lafiya da binciki, da cewa, wani "abin
koyi ne" a irin taimakon da shirin na PEPFAR ke bayarwa, don tabbatar da
dorewarsa.



